
SRAQAMLI IQTISODIYOT 

SHAROITIDA BOSHQARUV 
TIZIMINING XUSUSIYATLARI

Iroda Majidova
TDIU, “Raqamli iqtisodiyot” kafedrasi dotsenti

Annotatsiуa: Maqolada O‘zbekistonda rivojlanayotgan raqamli iqtisodiyot sharoitida innovatsion boshqaruvning konsep-
tual asoslari tadqiq etiladi, uning mamlakat taraqqiyoti sharoitidagi muammolari va yechimlari, muhim yo‘nalishlari talqin 
etiladi. Raqamli iqtisodiyot sharoitida boshqaruv tizimining xususiyatlari, jumladan, respublikada innovatsion boshqaruv 
muammolari o‘rganilgan, raqamli iqtisodiyot sharoitda boshqaruvni rivojlantirishning samarali yo‘llari tadqiq etilgan hamda 
undan respublikada samarali foydalanish bo‘yicha xulosalar berilgan.

Kalit so‘zlar: innovatsiya, innovatsion iqtisodiyot, raqamli iqtisodiyot, innovatsion boshqaruv, INDUSTRY 4.0, boshqaruv 
tizimi, texnologik rivojlanish ko‘rsatkichlari, qayta ishlash sanoati.
Abstraсt: The article examines the conceptual foundations of innovative management in the conditions of the developing 
digital economy in Uzbekistan, interprets its problems and solutions, important directions in the conditions of the country’s 
development. Features of the management system in the conditions of the digital economy, including the problems of 
innovative management in the republic; Effective ways of developing management in the digital economy are researched 
and conclusions are given on its effective use in the republic.

Keу words: innovation, innovative economy, digital economy, innovative management, INDUSTRY 4.0, management 
system, indicators of technological development, processing industry.
Аннотация: В статье рассматриваются концептуальные основы инновационного менеджмента в условиях раз-
вивающейся цифровой экономики Узбекистана, трактуются его проблемы и пути решения, важные направления 
в условиях развития страны. Особенности системы управления в условиях цифровой экономики, в том числе 
проблемы инновационного менеджмента в республике; исследованы эффективные пути развития управления в 
условиях цифровой экономики и сделаны выводы по его эффективному использованию в республике.

Ключевые слова: инновации, инновационная экономика, цифровая экономика, инновационный менеджмент, 
INDUSTRY 4.0, система управления, показатели технологического развития, перерабатывающая промышлен-
ность.

K I R I S H
Dunyo iqtisodiyotning barcha tarmoqlari va tarmoqlariga ta’sir ko‘rsatadigan keng ko‘lamli raqamli transfor-

matsiya jarayonlari o‘z o‘rnini topmoqda. Raqamli iqtisodiyotning transformatsiyasi sharoitida innovatsion jaray-
onlarni boshqarishni o‘rganish bir necha sabablarga dolzarbdir, bu birinchi navbatda jahonda yuz berayotgan 
global iqtisodiy o‘zgarishlar, yana biri bu har qanday sohaning raqamlashtirish bilan bog‘liq xodisalardir. Global-
lashuv sharoitida innovatsiyalarni boshqarish bu raqamlashtirish imkoniyatlaridan foydalanishning asosiy vosi-
tasi sifatida qaramoqda. The Digital Economy and Society Index ma’lumotlariga ko‘ra Yevropa iqtisodiyotni 
raqamli transformatsiyasini qo‘llab-quvvatlashi uchun 2021-yilda 127 milliard yevro ajratilgan. Yevropa uchun 
mazkur xarajatlar yuqori darajadagi summani tashkil etib, ular Ittifoqda raqamli texnologiyalarni joriy etishni 
tezlashtirishga qaratilgan islohot va investitsiyalarni ta’minlaydi. Shu bilan birga Yevropa Ittifoqiga a’zo dav-
latlar Tiklanish va chidamlilik (RRF) mablag‘larini o‘rtacha 26 foizini raqamli transformatsiyaga ajratadilar, bu 
majburiy 20 foizlik chegaradan yuqoridir [1].

O‘zbekiston so‘nggi yillarda o‘z iqtisodiyotini raqamlashtirish borasida chora-tadbirlarni amalga oshirmoqda, 
jumladan birinchi qadamlar O‘zbekiston Respublikasi Prezidentining 2017-yil 7-fevraldagi PF-4947-sonli 
O‘zbekiston Respublikasini yanada rivojlantirish bo‘yicha harakatlar strategiyasi”gi Farmonda aks etgan [2]. 
Unda iqtisodiyotda davlat boshqaruvini kamaytirish, “Elektron hukumat” tizimini rivojlantirish bo‘yicha mas-

alalar quyilib, davlat va boshqaruv sektorlarning o‘zaro foydali jihatlari ko‘rib o‘tilgan. Keyingi navbatda  
O‘zbekiston Respublikasi Prezidentining 2022-yil 28-yanvardagi PF-60-son “2022-2026-yillarga mo‘ljallangan 
yangi O‘zbekistonning Taraqqiyot strategiyasi to‘g‘risida”gi Farmoni bugungi kundagi innovatsion boshqaruv 
tizimini modernizatsiyalash masalalarini qamrab oldi [3]. Jumladan, mazkur farmonning 6-maqsadida “xususiy 
sektorga o‘tkaziladigan ayrim davlat funksiyalari sonini 3 barobarga oshirish, davlat-xususiy sheriklikni kengay-
tirish hamda raqamli texnologiyalarni keng joriy etish” vazifasi quyilgan.

M A V Z U G A  O I D  A D A B I Y O T L A R N I N G  T A H L I L I
Raqamli iqtisodiyot sharoitida innovatsion boshqaruvning umumnazariy asoslari va rivojlantirish masalalari 

ko‘plab xorijlik olimlar tomonidan yoritilgan. Jumladan, birlamchi fikrlar Y.Shumpeter, R.Akoff, R.Druker, D.Klark, 
L.Mizes, F.Xayek [4] kabi olimlar tomonidan o‘rganilgan.

Zamonaviy xorij olimlaridan P.Adderson, L.Mattsson, S.Movin, M.Maxring, R.Teigland, K.Vennberg, 
Ye.Bryunjolfsson, B.Kaxin [5] tomonidan raqamli transformatsiya sharoitlari va innovatsion boshqaruv yo‘nalish-
lari tahlil qilingan. MDH mamlakatlari olimlaridan A.M. Muxamedyarov, R.Fatxutdinov, V.Medinskiy, L.Sharshuk 
[6] va boshqalar ishlarida innnovatsion boshqarishning ilmiy-nazariy hamda amaliy asoslari tadqiq etilgan.

O‘zbekistonda raqamli transformatsiya sharoitida innovatsion boshqaruv masalalari A.Rasulev, R.Alimov, 
A.Kadirov, Sh.Zaynutdinov, E.Maxmudova, F.Ergashev, K.Raximov, A.Sa’dullayev, T.Parpiyevlar [7] tomonidan 
ilmiy tadqiqot ishlari olib borilgan.

T A D Q I Q O T  M E T O D O L O G I YA S I
Tadqiqot davomida korxonalar bankrotlik risklarini baholash h uchun mavjud modellar tahlili oʻtkazildi unda 

guruhlash, taqqoslama tahlil, statistik tahlil kabi medodlardan foydalanildi.
T A H L I L  V A  N A T I J A L A R

Xalqaro iqtisodiy integratsiya sharoitida axborot texnologiyalari resurslarini yaratish XIX-asr oxiridan bosh-
landi. Bugungi kunda ushbu texnologik tarmoq har bir milliy iqtisodiyot uchun asosiy ustun hisoblanadi. Buning 
sababi shundaki, jahon iqtisodiyotining muvaffaqiyatli rivojlanishi zamonaviy axborot texnologiyalari platforma-
sini talab qiladi.

Biznes yuritish uchun qulay muhitni shakllantirishga, shuningdek, turli axborot va tahliliy materiallardan 
foydalanishga xizmat qiluvchi axborot texnologiyalari vositalari sohasidagi taraqqiyot 65 ta yirik ma’lumotlar 
bazasi mavjudligi hisobiga ta’minlanmoqda.

Zamonaviy biznes amaliyoti shuni ko‘rsatadiki, samarali boshqaruv mexanizmlaridan foydalanmaydigan 
kompaniyalar bozorda muvaffaqiyatli raqobatlasha olmaydi. Bizning fikrimizcha, o‘zgaruvchan bozor sharoit-
lariga moslashish usullari va strategiyalari nazariy va uslubiy jihatdan o‘zgarishi buning asosiy sabablaridan 
biridir.

Bozor har bir korxonadan tegishli maqsadlarni belgilashi va ularga erishish vositalarini tanlash bilan bog‘liq 
qarorlar qabul qilishni talab qiladi, chunki korxonalar doimo tashqi muhit ta’sirida bo‘lib, unga qayta aloqa 
orqali moslashishi kerak. Iqtisodiyotni boshqarish tizimi o‘zaro bog‘langan ko‘plab elementlardan iborat bo‘lib, 
ularning har biri umumiy natijaga ma’lum ta’sir ko‘rsatadi. Elementlarning ta’siri alohida emas, balki yig‘indisida 
ta’sir yaratishi boshqaruv tizimi va uning tarkibiy qismlarini tizimli yondashuv asosida o‘rganishni taqozo etadi.

Boshqaruvning iqtisodiy, tashkiliy, texnik, texnologik, ijtimoiy va psixologik jihatlari o‘zaro bog‘liq holda 
ko‘rib chiqiladi. Innovatsion boshqaruv tizimini zamonaviy boshqaruvning umume’tirof etilgan funksiyalariga 
o‘xshash muayyan bosqichlarda muayyan funksiyalarni bajarish majmuasi sifatida ifodalash mumkin (1-rasm).

1-rasmdagi jarayonni quyidagi mantiqiy ketma-ketlikdagi bosqichlar ko‘rinishida tasavvur qilish mumkin:

● “korxonani barqaror rivojlantirishining talab darajasiga erishishni rejalashtirish;

● tizim faoliyatini tashkil etish;

● boshqarish jarayoni ishtirokchilari faoliyatini muvofiqlashtirish;

● rag‘batlantirish – boshqarish jarayoniga jalb etilgan xodimlar mehnatini rag‘batlantirishni nazarda tutadi;

● boshqaruv tizimi faoliyatini nazorat qilish va uning samaradorligini tahlil qilish”.

Boshqaruv faoliyatining samaradorligi ko‘p jihatdan butun tizimning ishlash sifatiga bog‘liq. Shuning uchun 
ham boshqaruvchining ham, boshqariladigan obyektning ham manfaatlari, muammolari, maqsad va vazifalarini 
to‘g‘ri aniqlash boshqaruvning samarali amalga oshirilishini ta’minlashda muhim ahamiyatga ega.

SBoshqaruv tizimining samaradorligini takomillashtirmasdan oshirish quyidagi sabablarga ko‘ra mumkin 

emas:

● “yangi bozorda eski tashkiliy shakllardan foydalanish samarasiz bo‘lib qolishi mumkin;

● tashkiliy mexanizmni takomillashtirish kompleks yondashuvni talab qiladi, lekin uning texnik kompo-
nenti har doim ham tashkiliy jihatlar bilan etarli darajada bog‘liq emas;

● tizimni tashkil etish faqat to‘plangan tajribaga emas, balki tashkiliy loyihalashning ilmiy usullariga aso-
slanishi kerak;

● boshqaruv mexanizmlarini takomillashtirish va yangi tashkiliy tuzilmalarni shakllantirish boshqaruv xod-
imlarining professional darajasini mos ravishda oshirishni talab qiladi.

1-rasm: Korxona boshqaruv tizimida boshqaruvning funksiyalari

O‘zbekiston 2022–2026-yillar davomida taraqqiyot strategiyasini ta’minlash maqsadida bir qator hujjatlar, 
jumladan O‘zbekiston Respublikasi Vazirlar Mahkamasining 2023-yil 10-maydagi 194-son qarori bilan yuqori 
texnologiyali ishlab chiqarish jarayonini shakllantirish va yuritish tartibi to‘g‘risidagi nizomni qabul qildi. Unga 
ko‘ra “Respublika elektrotexnika sanoatida yuqori texnologiyali ishlab chiqarishlarni rivojlantirish, ushbu 
jarayonni joriy etgan elektrotexnika korxonalarining ro‘yxatini shakllantirish va yuritish hamda shu orqali mis 
xomashyosidan yangi turdagi yuqori qo‘shilgan qiymatli mahsulotlarni ishlab chiqarish va eksport hajmini 
yanada oshirish maqsad” qilib olindi [8]. Iqtisodiyot tarmoqlarini rivojlantirishni rag‘batlantirish maqsadida yuqori 
texnologiyali ishlab chiqarishni joriy qiluvchi korxonalar faoliyatini rag‘batlantirish, shuningdek, mis mahsulotlari 
eksporti hajmini oshirish masalalari mamlakatimizda belgilab quyildi.

Hozirda raqamli texnologiyalarga, jismoniy va raqamli ishlab chiqarishni birlashtirishga qaratilgan kiber-jis-
moniy ishlab chiqarish tizimlariga asoslangan INDUSTRY 4.0 ishlab chiqilmoqda. U mahsulot va xizmatlar 
uchun qiymat zanjirlarini raqamlashtirish va integratsiyani o‘z ichiga oladi. 2021-yilda INDUSTRY 4.0 yechimlari 
global bozori 71,7 milliard dollarni tashkil etdi va yiliga taxminan 17 foizga o‘smoqda.

Mamlakatimizda kichik biznes va xususiy tadbirkorlikning iqtisodiyot tarmoqlaridagi asosiy ko‘rsatkichlari 
hajmiga qaraydigan bo‘lsak, sanoat 2000-yilda 244 tani, 2010-yilda 10132,9 tani, 2015-yilda 39643,5 tani tashkil 
etgan bo‘lsa, 2023-yil 3 kvartiliga kelib 119088,5 tani tashkil etdi, ya’ni deyarli 23 yil davomida 488 barobarga 
o‘sish kuzatildi. Bu degani mamlakatimizda yuqoritexnologiyali ishlab chiqarishga iqtisodiyotimizda muhim o‘rin 
ajratilganidadir. Sanoatning umumiy tarmoqdagi ulushi ham yildan yilga ko‘tarilib, 2023-yil 3 kvartiliga 51,2 
foizni (2023-yil 3 kvartili ma’lumotlariga ko‘ra) tashkil etmoqda. Bu bizga quyidagi xulosalarni chiqarishga sabab 
bo‘ladi:

● bu sanoatning boshqa tarmoqlarga nisbatan iqtisodiyotda muhim o‘rin tutishini ko‘rsatadi;

● ishlab chiqarish jarayonlarini avtomatlashtirish va optimallashtirishning yuqori darajasi, shuningdek, 
ishlab chiqarishning sezilarli hajmlari haqida gapiradi;

● sanoat mahsulotlari sifati, ishlab chiqarish hajmi va mehnat unumdorligi oshib borayotganini ko‘rsatadi;

● raqamli iqtisodiyotning asosini tashkil etuvchi innovatsiyalar ushbu sohaga faol joriy etilganligini tas-
diqlaydi;

● sanoatning raqamli transformatsiyasi orqali xarajatlarni kamaytirishga erishishni aks ettiradi.

Bizning tahlilimiz uchun uchun yuqori texnologiyali ishlab chiqarishni iqtisodiyotdagi foiz darajasini ham 
ko‘rib o‘tishimiz lozim (1-jadval).
1-jadval: Iqtisodiyotning texnologik rivojlanish ko‘rsatkichlari (foizda) [9]

Ko‘rsatkichlar 
Yillar

2019-yilga nisbatan 
o‘zgarish

2019 2020 2021 2022

Iqtisodiyotning yuqoritexnologiyali (shu jumladan o‘rta 
texnologiyali (yuqori darajagi)) va ilm talab qiladigan 
tarmoqlarining YAIMdagi ulushi

22,9 23,7 23,5 25,7 2,8

Iqtisodiyotning yuqoritexnologiyali va ilm talab qiladigan 
tarmoqlarining YAIMdagi ulushi 19,3 20,6 20,5 22,4 3,1

Yuqori texnologiyali ishlab chiqarishning ishlab chiqaradigan 
sanoat qo‘shilgan qiymatidagi ulushi 1,9 2,1 2,8 2,3 0,4

1-jadvalni tahlil qiladigan bo‘lsak, mamlakatimizda mazkur yo‘nalishda korxonalarimizda ish olib borilayot-
ganligidan dalolat bermoqda, jumladan, iqtisodiyotning yuqoritexnologiyali va ilm talab qiladigan tarmoqlar va 
yuqoritexnologiyali (shu jumladan o‘rta texnologiyali (yuqori darajagi)) va ilm talab qiladigan tarmoqlarga nis-
batan ahamiyat kuchaytirilgan. Ularda uch yil davomida o‘sish mos ravishda 2,8 va 3,1 foizni tashkil etdi. Yuqori 
texnologiyali ishlab chiqarishning ishlab chiqaradigan sanoat qo‘shilgan qiymatidagi ulushi ko‘tarilish darajasi 
azgina og‘irroq masaladir, chunki bu mamlakatda olimlar tomonidan yuqori texnologiyali mahsulotlarni yarat-
ishni talab qiladi.

Bundan tashqari, ishlab chiqarish biznes-jarayonlarini raqamlashtirish orqali mahsulotlarni diversifikatsi-
yalash hamda bozorga tezroq chiqishga yordam beradi va yuqori daromad keltiradi. AKT ning ishlab chiqarish 
sanoatida joriy etilishi ishlab chiqarishdagi xatolarni dastlabki bosqichda aniqlashga yordam beradi, bu esa o‘z 
navbatida shikoyatlar sonini kamaytiradi.

O‘zbekistonda yuqori texnologiyali sanoat tarmoqlaridan biri quyosh va shamol energiyasini ishlab chiqa-
rishdir. Mamlakatda qayta tiklanadigan energetika sohasida loyihalar faol amalga oshirilmoqda, quyosh va 
shamol elektr stansiyalari qurilmoqda.

Mamlakatimizda yuqori texnologik va o‘rta texnologik qayta ishlash sanoatining ishlab chiqarilishini tahlil 
qiladigan bo‘lsak, quyidagi ko‘rsatkichlarni olamiz (2-jadval).

2-jadval: Yuqori texnologik va o‘rta texnologik qayta ishlash sanoatining ishlab chiqarish indeksi [9]

Ko‘rsatkichlar
Yillar

2019 2020 2021 2022

Yuqori texnologiyali faoliyat turlari 120,2 143,1 141,3 87,6

Asoosiy farmatevtika mahsulotlari va preparatlarini ishlab chiqarish 108,5 118,9 144,5 89,9

Kompyuter, elektron va optik mahsulotlar ishlab chiqarish 142,8 172,0 138,4 85,8

Kimyo mahsulotlari ishlab chiqarish 108,8 103,9 100,8 110,5

O‘rta texnologiyali ishlab chiqarish (yuqori darajadagi) 102,3 107,6 107,0 98,1

SElektr uskunalar ishlab chiqarish 107,5 110,1 93,0 106,0

Boshqa toifalarga kiritilmagan mashina va uskunalar ishlab chiqarish 90,7 94,7 97,0 106,0

Avtotransport vositalari, treylerlar, yuqori pritseplar ishlab chiqarish 121,0 99,4 94,8 137,8

Boshqa transport uskunalari ishlab chiqarish 120,7 102,5 108,8 105,4

2-jadval ma’lumotlaridan ko‘rinib turibdiki, 2020 va 2021-yili yuqori texnologiyali faoliyat turlarini o‘sishi 
kuzatildi, buning asosiy sababi Covid-19 pandemiyasi davrida texnologiyalarni yaratishda ilm-fan o‘rni muhim 
ekanligi tushunib yetildi. Mazkur davrda ilm-fanga davlat va korxonalar tomonidan ko‘proq mablag‘ ajratilganligi 
va ilmiy ishlar to‘g‘ri tashkil etilib samaradorlik natijasini berganligidir. 2022-yilda o‘g‘it tayyorlash va logistika 
tizimini yaxshilash yo‘nalishi belgilanib, kimyo mahsulotlari va avtotransport vositalari, treylerlar, yuqori pritse-
plar ishlab chiqarish darajasini ko‘tarishga qaratildi.

X U L O S A  V A  T A K L I F L A R
O‘zbekistonda raqamli iqtisodiyot transformatsiyasi sharoitida innovatsion boshqaruv tizimini tahlil qilishda 

quyidagi xulosalar olindi:

1. Jamiyatda iqtisodiy-ijtimoiy taraqqiyotni ta’minlovchi rejalarni shakllantirish, iqtisodiyotning har bir 
sohasini rivojlantirishning kompleks strategiyasini yaratish, mavjud muammolarni hal etishga qaratilgan 
oqilona faoliyatni amalga oshirishda texnologiyalarga ustuvor ahamiyat qaratilmoqda. Shunday sha-
roitda ilg‘or ijtimoiy-madaniy texnologiyalardan faol foydalanish davlat, jamiyat va shaxs rivojiga xizmat 
qiladi.

2. Zamonaviy innovatsion boshqaruv nazariyalarida qo‘yidagi yo‘nalishlar o‘z o‘rniga ega: innovatsion 
qobiliyat nazariyasi, innovatsion muhit nazariyasi, innovatsion tarmoq nazariyasi, Triple Helix nazari-
yasi, ochiq innovatsiyalar nazariyasi. Bu nazariyalar bugungi kunda korxonalarda (davlat, tashkilot, 
jamiyatda) o‘z samaradorligini yaxshilash uchun soha mutaxassisligi va innovatsiya manbalaridan foy-
dalanish mumkinligini isbotlashdi.

3. O‘zbekiston o‘z islohotlari doirasida iqtisodiyotning raqobatbardoshligini oshirishning asosiy vazifasi 
deb olgan. U ishlab chiqarishni rivojlantirishda texnologik yutuq imkonini beruvchi iqtisodiy faoliyatning 
barcha sohalarida amalga oshirish va joriy etishdan iborat. O‘zbekistonda innovatsion faollik, asosan, 
fan-texnika taraqqiyotining rivojlanishi, xo‘jalik yurituvchi subyektlarni tashkil etish va ularni boshqarish 
shakllari va usullarining o‘zgarishi hisobiga sezilarli darajada oshib bormoqda.

4. O‘zbekiston 2022-2026-yillar davomida taraqqiyot strategiyasini ta’minlash maqsadida bir qator hujjatlar, 
jumladan O‘zbekiston Respublikasi Vazirlar Mahkamasining 2023-yil 10-maydagi 194-son qarori bilan 
yuqori texnologiyali ishlab chiqarish jarayonini shakllantirish va yuritish tartibi to‘g‘risidagi nizomni qabul 
qildi. Unga ko‘ra “Respublika elektrotexnika sanoatida yuqori texnologiyali ishlab chiqarishlarni rivojlanti-
rish, ushbu jarayonni joriy etgan elektrotexnika korxonalarining ro‘yxatini shakllantirish va yuritish hamda 
shu orqali mis xomashyosidan yangi turdagi yuqori qo‘shilgan qiymatli mahsulotlarni ishlab chiqarish va 
eksport hajmini yanada oshirish maqsad qilib” olindi. Bu bilan iqtisodiyot tarmoqlarini rag‘batlantiruvchi 
turi sifatida yuqori texnologiyali ishlab chiqarish jarayonini joriy etgan tarmoq korxonalar olindi hamda 
mis mahsulotlari eksporti hajmlari va geografiyasini oshirish masalalari o‘rtaga qo‘yildi.

